Nafarroako Parlamentuko Mahaiak, 2016ko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Couso Chamarro jaunak aurkeztutako gaurkotasun handiko galdera, ZT-TRW multinazionalak bere plantilla murriztea justifikatzen saiatzeko darabiltzan aurkezpen-moldeen egokitasuna eta eduki tekniko, juridiko eta ekonomikoak direla-eta Nafarroako Gobernuak eginiko balorazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko otsailaren 1ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Carlos Couso Chamarro jaunak, Legebiltzarreko Erregelamenduan xedatuaren babesean, honako galdera hau aurkezten du, Osoko Bilkuran ahoz erantzun dakion. 

Nafarroako Parlamentuak iragan urtarrilaren 21ean, ostegunez, egindako Osoko Bilkuran, Landabengo industrialdean dagoen ZF-TRW enpresan bizi duten lan-gatazka dela-eta parlamentu-taldeek egindako galderei erantzunez, Garapen Ekonomikorako lehendakariorde Ayerdi jaunak adierazi zuen enpresa horren zuzendaritzak aurkeztutako enplegu-erregulazioko espedienteari buruzko dokumentazioa jaso duela, eta departamentuak zehatz eta mehatz eta zorrotz aztertuko duela dokumentazio hori, balorazio bat egiteko. 

Aurkeztu duen enplegu-erregulazioko espedientea dela-eta enpresaren zuzendaritzak helarazi duen dokumentazioa aztertu ondoren, zure departamentuak zer balorazio egin du ZF-TRW multinazionalak bere plantilla murriztea justifikatzen saiatze aldera egindako aurkezpen-moldeari eta eduki tekniko, juridiko eta ekonomikoari buruz? 

Iruñean, 2016ko urtarrilaren 22an 

Foru parlamentaria: Carlos Couso Chamarro

